
ítrótturkontrast fm 2014

Hetta er stórt

Petur 
Sigurð vann 
risafinalu
Teir báðir, Petur Sigurð Johansen 
og Edvard Johanessen úr Sunda 
Judofelag, eru báðir tveir risar 
og viga omanfyri 100 kilo. 
Teir hittust í finaluni í opnum 
bólki, har Petur Sigurð syfti 
liðfelagan og vann gull

Pætur Albinus

Størsti spenningurin í 
judo mundi vera um hvør 
fór avstað við gullinum í 
opna bólkinum. Í finaluni 
hittust liðfelagarnir úr 
Sunda Judofelag, Petur 
Sigurð Johansen og 
Edvard Johanessen. Petur 
Sigurð var eisini í finaluni 
í fjør, men tá fekk hann 
silvur eftir at hann tapti 
ímóti Áka Davidsen.

Petur Sigurð Johansen 
hevur víst seg at verið hin 
stinnasti í ár og hevur 
havt takið á Edvardi í 
nærum alt ár, so tað mátti 
metast undan finaluni, at 
hann var favorittur. 

Hóast dysturin var 
rættiliga javnur og báðir 
skoraðu yoku, so var 
tað ímóti dystarenda, at 
Petur Sigurð gjørdi av 
við liðfelagan. Hann vann 
upp á eitt sokallað ippon, 
sum merkir, at hann vinn­
ur dystin á staðnum.

Báðir eru tveir royndir 
judo-menn og tað var 
greitt, at allar minsta 
villan fór at verða revsað, 
og so skjótt Edvard setti 
fótin skeivt, sló Petur 
Sigurð til og vann FM-
gull.

Regin unglinga­
meistari
Aftur í ár vóru finalurnar 
hjá unglingum eisini við 
á stóra finaludegnum. 
Hetta komst av teirri 
orsøk, at judo hevur 
trupult við at fáa mann­
að allar finalurnar hjá 
teimum vaksnu – serliga 
eftir at fleiri eru fluttir 
av landinum í lestrarør­
indum seinastu tíðina.

Í finaluni hjá ungling­
um megnaði blaðungi 15 
ára gamli Regin á Rógvu 
úr Sunda Judofelag at 
vinna finaluna ímóti 

tí tvey ár eldri Ari 
Johannesen úr Havnar 
Judofelag.

Í bronsudystunum 
vann Bárður H. Lenvig úr 
Havnar Judofelag ímóti 
Torkili S. Jógvansson úr 
Sunda Judofelag, með­
an Flóvin Jacobsen úr 
Havnar Judofelag vann 
ímóti liðfelaganum 
Gunnar Magnussen í hin­
um bronsudystinum.

Nicolaj bronsu
Í eina bronsudystinum í 
opna bólkinum hjá teim­
um vaksnu var tað Nicolaj 
Skoubo úr Havnar Judo­
felag, sum vann eina ser­
stakliga spennandi finalu 
ímóti Andreasi Sumberg 
úr Sunda Judofelag. 
Nicolaj legði seg á odda 
beinanveg við yoku, men 
seint í dystinum javnaði 
Andreas við einari yoku. 
Nicolaj hevði tá fingið 
revsing og lá til at tapa, 
men tá ið tvey sekund 
vóru eftir fekk Nicolaj 
enn eina yoku og vann 
dystin.

Í hinum bronsudyst­
inum var tað Sigmundur 
Johannesen úr Skála­
fjarðar Judofelag, sum 
vann ímóti Sigurbjørn 
Mørkøre úr Sunda Judo­
felag. Sigmundur vann 
upp á eina yoku og meiddi 
sær økslina í stríðnum um 
at vinna bronsuna.

Torkil ársins fightari
Á felags gallaveitslu eft­
ir finalutiltakið vórðu 
ársins eitt og annað sum 
vant kosin, og sum siður 
er hjá judo, varð ein út­
nevndur ársins fightari. 
Henda heiður vann tann 
bara 14 ára gamli Torkil 
S. Jógvansson úr Havnar 
Judofelag.

albinus@sosialurin.fo

gerandi í tann mun, at tann 
sum vann tað, kom á odda 3-2 
og setti seg í førarasetrið at 
vinna finaluna. Nógvir góðir 
og áskoðaravinarligir bóltar 
vóru at fáa eyga á hetta 
settið, og í hesum bóltunum 
hevði Fróði, sum er kropsliga 

væl fyri og helst smidligari 
enn Peter, omaná. Hann fekk 
eisini hetta týdningarmikla 
setti umvegis 11-8.

Tað sást, at í sætta setti 
var talan um síðsta útkall 
hjá Peter. Hann fór nógv til 
álops, men tað riggaði ikki 

væl og Fróði kom væl í mót­
álop. Fróði hevði 10-7-leiðslu 
og tríggjar settbóltar, men 
Peter fekk eitt sindur av 
spenningi í og javnaði til 
10-10. Tá sló Fróði aftur til, 
og hetta gjørdist avgerandi 
slagið – 12-10 til Fróða og 

hann vann harvið finaluna 
4-2. Hetta er aðru ferð, at 
Fróði er í FM-finaluni, og 
hetta er somuleiðis aðru ferð, 
at hann vinnur hana. Fyrru 
ferð var í 2012, og tá var Peter 
H. Niclasen eisini mótstøðu­
maðurin.

Fróði Fríðason Jensen hevði 
trupult við at seta orð á 
hvussu tað var at vinna FM 
á øðrum sinni.

– Hetta er stórt. Eg haldi 
ikki, at eg havi onnur orð 
enn tað, segði Fróði eftir 
finalusigurin ímóti Peteri H. 
Niclasen.

Fróði er fluttur til Dan­
markar í lestrarørindum og 
venur við Københavns BTK. 
Hann metir, at tað hevur 
styrkt hann.

– Talan er ikki um eins 
nógvar venjingar sum fyrr, 
men tær eru nógv meiri 
intensar enn í Føroyum. Eg 

eri glaður fyri, at tað kastar 
eitt gott úrslit av sær, sigur 
Fróði, sum hevði lagt sær 
taktiskar ætlanir til finaluna 
ímóti superveteraninum.

– Eg var vísur í, at hann 
fór at spæla meg í bak­
hondina, so eg vildi spæla 
stuttar returar, raka hann í 

mðijuna og halda meg burt­
ur frá hansara bakhond. Eg 
hugsavnaði meg eisini um 
at hava góðar servur og at 
vinna nakrar bóltar upp á 
tað, segði Fróði at enda.

